
IL-BNIEDEM F’HOGOR ALLA

Min jista’ jghid x’ghadda mill-qalb tad-Duluri bil-gisem mejjet ta’ Gesu f’hogorha? Dak il-
gisem li kien mimli hajja, tjubija u gmiel issa jinsab mitluq, bla kulur u fi process ta’ tahsir.

Imma meta ngis li Gesu tana lil Ommu Marija bhala omm taghna, nisthajjel lil Marija llum
iggedded id-duluri taghha meta f’hogorha thaddan lill-bniedem, kemm bhala individwu u
kemm bhala kollettivita. Ghax il-bniedem ukoll igarrab id-daqqga tal-mewt socjali, morali u
spiritwali. Din it-tharhira tal-mewt xi kultant tidher ukoll fuq dawk ir-realtajiet imsawra minn
diversi bnedmin flimkien bhalma hija I-familja u s-soc¢jeta. Harsa madwarna tikkonfermalna
li huma diversi dawk l-esperjenzi umani li qed jintfew bhal xemgha. Certu ‘malaise’ familjari
u socjali jindika li 1-qalb taghna ged tixraf u mhix kapaci thobb aktar; jindika wkoll li anki 1-
ispirtu taghna ged jinxef u ghalhekk il-bniedem mhux qged ikun sensibbli bizzejjed. Anki 1-
menti taghna bhal donnhom qed jiddallmu tant li ma nibgghux nirragunaw. Dan kollu
jissarraf fi tbatija kbira. Quddiem il-bniedem addolorat, id-Duluri ma tafx tibga’ passiva,
imma, imbuttata mill-galb materna taghha, hi thaddanna fuq hogorha.

Imma mbaghad hemm ghamla ohra ta’ mewt li tnikket lil Marija. Meta kellha f’hogorha 1-
gisem bla hajja ta’ Gest, id-Duluri ma tibkix biss lil Binha mejjet, imma galbha tinghafas
ukoll ghax ged tahseb f’dawk li tawh il-mewt. Id-duluri ta’ Marija joktru qatigh meta tara li 1-
bniedem ma jilgax lil Gest, 1-Iben ta’ Alla. Min jista’ jkejjel in-niket taghha meta tara li Gesu
“gie f’daru u niesu ma lagghuhx... li habbew id-dlam aktar mid-dawl”. Kieku 1-Lhud gharfu
d-don ta’ Alla li waslilhom fil-persuna ta’ Gesti Kristu, kieku ma kinux huma stess jghaddu
mill-passjoni u l-esperjenza tal-mewt. Din hija r-raguni ghaliex tkattru d-duluri ta’ Marija
meta rathom jaqtghu s-sentenza tal-mewt ta’ Alla. Il-bniedem fehem li jista’ jibni l-imperu
tieghu minghajr Alla; imma fl-istess waqt ma ntebahx li minghajr Alla hu jkun minghajr
boxxla u ghalhekk jitlef 1-orjenatament u kull sistema tiggarraf. Marija thoss ghalina ghax taf
li meta I-bniedem ikecci lil Alla minn hajtu u mill-pjazza, hu ser ibati, ghax id-dfin ta’ Alla
jfisser li jkun difen lilu nnifsu u hekk ikun ipoteka 1-gejjieni tal-kultura u tas-soc¢jeta. Marija
taf li dik il-persuna jew dik is-socjeta li jidhrilha li tista’ tibni lilha nfisha minghajr ma sserrah
fuq il-gebla tax-xewka li hi Kristu, ma tkunx qged taqta’ s-sentenza tal-mewt ta’ Alla imma
taghha nfisha. Oqtol lil Alla u tkun ged toqtol lill-bniedem. Illum il-gurnata ma hemmx bzonn
ta’ hafna elaborazzjonijiet biex nifhmu dan id-dulur ta’ Marija. Meta l-bniedem jiddisponi
minn Alla, ikun johloq hafna tbatija madwaru.

Meta ftit ilu wassalnielkom I-Ittra Pastorali tar-Randan, ahna 1-Isqfijiet ghidna li 1-Knisja hija
“sptar fil-kamp tal-gwerra fejn diversi geghdin jilaghbuha mal-mewt; m’ghandniex noqoghdu
nistagsu kemm il-marid, nghidu ahna, ghandu zokkor jew il-kolesterol gholi, ghax dak li
jehtieg il-marid f’dan il-mument huwa xi haga aktar importanti: li nghinuh jitbieghed mill-
mewt... B’dan irridu nfissru li f’din il-Knisja-sptar, 1-aktar haga essenzjali hija li 1-bniedem
tal-lum jintebah li Alla jezisti u li dan Alla tant ihobb lid-dinja li tana lil Ibnu 1-wahdieni biex
kull min jemmen fih isalva”. Dan ghidna ahna I-Isqfijiet xi gimghat ilu biex niddeskrivu s-
socjeta taghna llum! Ippermettuli nappellalkom biex dik I-Ittra tergghu tixtarruha ghax fiha
passaggi importanti!



Marija hija 1-Addolorata ghax f’hogorha hemm int u jien li b’mod jew iehor inhossu I-mewt
fugna; imma s-sejf ikompli jinfdilha qalbha meta tara li 1-bniedem irid joqtol lil Alla. Hija
thoss mhux tant ghal Kristu dagskemm ghal min jahseb li jista’ jippronunzja I-mewt ta’ Alla,
ghax hekk ikun qged jiddikjara l-mewt tieghu stess u ta’ dawk ta’ madwaru.

Fil-Vangelu ghandna li Marija kienet “wieqfa” hdejn is-salib. Dan ifisser li minkejja li Kristu
kien mejjet u minkejja 1li s-so¢jeta “qatlet” lil Alla, Marija ma titlifx it-tama. Hija kienet
temmen li Gest, ghalkemm kien ser jitgieghed fil-gabar, ma kienx ser jindifen
definittivament. Kienet konvinta li 1-qabar ma kienx postu. Marija hija konvinta wkoll li kif
Gesll mejjet ma kienx ser jibga’ fil-qabar, hekk ukoll il-bniedem mejjet mhux ser jibqa’
midfun. Angas is-soc¢jeta li tkun barriet lil Alla ma ghandha postha fil-qabar. Hadd ma hu
ghad-difna. Id-Duluri kienet temmen li I-hniena ta’ Alla tant hi kbira li Alla kien ser jerga’
jaghti 1-hajja lil dak il-gisem mejjet. Il-hniena ta’ Alla tant hija gawwija li wkoll jekk il-
bniedem jipprova jinsa jew inissi lill-ohrajn dwar Alla, misjuq mit-tjubija tieghu Alla ser
ikompli jaghmel lilu nnifsu haj u prezenti fostna u b’xi mod ahna nigu f’taghna u nintebhu li
jekk il-Mulej ma jibnix id-dar, ghalxejn jithabtu I-bennejja.

Hadd ma huwa kkundannat biex jibga’ fil-qabar. Bhad-Duluri ghandna din it-tama gawwija
fil-mizerikordja ta’ Alla li jhoss ghall-bniedem u jrid li 1-bniedem u l-umanita jsibu posthom
f’hogru, kif Gestt huwa f’hogor id-Duluri. Alla, li jhobbna, lest li jhaddanna mieghu, lest li
jaghtina dik it-tghanniga u tmellisa paterna u materna tieghu.



